
PENGENALAN 
Laporan ini merupakan laporan pemeriksaan kedua. Lawatan ini telah 

dijalankan pada 17 April 2009 dengan kerjasama pihak kontraktor selenggara 

( Radicare (M) Sdn.Bhd ) dan pihak Hospital Putrajaya.  

 

Cawangan Kejuruteraan Mekanikal ( CKM ) Ibu Pejabat JKR telah menerima 

arahan dari Ketua Pengarah Kerja Raya Malaysia untuk membuat siasatan 

tentang kebakaran yang berlaku di Hospital Putrajaya pada 14 April 2009.  

 

Tujuan lawatan ini adalah untuk membuat pemeriksaan lebih lanjut bagi 

sistem mekanikal akibat dari kejadian kebakaran tempohari iaitu pada 11 April 

2009.  

 

1. LATARBELAKANG BANGUNAN 
Nama Bangunan   :  Hospital Putrajaya 

Nama Kontraktor Utama  : Tongkah Holdings berhad 

Kaedah perolehan  : Turnkey 

Tarikh Dibina   : 1998 

Tarikh Tamat   : 2000 

Tempoh Kecacatan Tamat : 2003 

Jumlah Kontrak  : RM 282.7 Juta 

Kapasiti   : 272 katil 

Kontraktor Selenggara : Radicare (M) Sdn.Bhd 

 

2. PASUKAN PENYIASAT 
 

a. Wan Shah Wan Mat Zain@Wan Senik  Jurutera Mekanikal 
Unit Pakar Pengujian, 

Pentauliahan dan Forensik 

(UPPF), Cawangan 

Kejuruteraan Mekanikal, Ibu 

Pejabat JKR Kuala Lumpur 

b. Noor Hamizan Bin Din Pembantu  Teknik 

Kanan Mekanikal 
Unit Pakar Pengujian, 

Pentauliahan dan Forensik 

(UPPF), Cawangan 

Kejuruteraan Mekanikal, Ibu 

Pejabat JKR Kuala Lumpur 

 

c. En.Zul Akmal Bin Ahmad Zaki Juruteknik  Mekanikal 
Unit Pakar Pengujian, 

Pentauliahan dan Forensik 

(UPPF), Cawangan 

Kejuruteraan Mekanikal, Ibu 

Pejabat JKR Kuala Lumpur 

 

3. OBJEKTIF 
a. Membuat pemeriksaan operasi sistem pengesan dan pencegahan 

kebakaran. 

b. Membuat pemeriksaan dokumen selenggaraan oleh Kontraktor 

Selenggara. 

c. Membuat pemeriksaan Libraries Maintenance System (LMS)  
d. Membuat pemeriksaan operasi sistem peralatan perhubungan 

Central Monitoring System (CMS) ke Jabatan Bomba. 

e. Mengenal pasti kerosakan-kerosakan sistem mekanikal  lain 

disebabkan oleh kebakaran. 

 

4. METHODOLOGI 
Pemeriksaan ini tertumpu di tingkat 3 sahaja iaitu di tingkat kebakaran berlaku 

dan juga bilik yang berkaitan. 

1. Temubual 

Temubual dijalankan bersama wakil kontraktor selenggara dan pegawai 

hospital. 

2. Pemeriksaan Dokumen  

Pemeriksaan dokumen yang diperiksa adalah seperti berikut : 

a. Rekod selenggara dari kontraktor selenggara 

b. Rekod yang diambil dari LMS  dan CMS 

c. Rekod panggilan ke Bomba melalui CMS 

3. Lukisan terbina ( As built drawings ) 

4. Rekod pengujian sistem mekanikal oleh kontraktor asal 

5. Pemeriksaan Operasi 

Sistem mekanikal yang dibuat pengujian operasi adalah seperti berikut: 

a. Sistem Pengesan Kebakaran ( Pengesan Asap dan Pecah 

Kaca ) 

b. Sistem Pemercik Air ( Sprinkler System ) 

c. Sistem LMS 

d. Sistem CMS 

 

5. DESKRIPSI SISTEM 
a. Sistem Pemercik Air 

i. Data peralatan bagi sistem ini adalah seperti berikut : 

a. Bilangan zon dan lokasi  : 8 Zon bagi tingkat 3 

b. Bilangan Pam Pemercik : 2 unit ( 1 bertugas (duty) dan 1 

tunggusedia ( Standby )  

c. Jenama Pam bertugas : 2 unit pam EBSRAY dan satu pam jockey 

berjenama WILOW di bilik jentera.  

 

ii. Rekabentuk Perlindungan: 

Sistem pencegahan kebakaran ini mempunyai dua (2) lapis perlindungan 

pemercik iaitu lapisan pertama kepala pemercik kebawah dan lapisan 

kedua kepala pemercik keatas (berdekatan dengan atap). 

iii. Operasi Sistem:  

Sistem Sprinkler berfungsi apabila kepala pemercik pecah disebabkan 

oleh suhu kebakaran . Air yang keluar dari kepala pemercik tersebut 

menyebabkan berlakunya penurunan tekanan dalam paip dan pam 

pemercik mula berfungsi (cut in). Kadar alir didalam paip tersebut 

dikesan oleh pengesan kadaralir (flow sensor) . Isyarat tersebut dihantar 

ke Sub-Panel Penggera Kebakaran (Sub-Fire Alarm Panel) dan 

mengaktifkan alat penggera bagi zon tersebut. Pada masa yang sama 

isyarat dari Sub-Panel Penggera Kebakaran dihantar ke Panel Penggera 

Kebakaran Utama (Main Fire Alarm Panel) di bilik kawalan. 

 

b. Sistem Pengesan Kebakaran 

i. Data peralatan bagi sistem ini adalah seperti berikut : 

1. Jenama : Siemens Malaysia Sdn.Bhd 

2. Jumlah bilangan Sub-Panel Penggera Kebakaran : 8 unit 

Setiap satu tingkat mempunyai satu (1) Sub-Panel Penggera 

Kebakaran.  

3. Lokasi Sub-Panel Penggera Kebakaran bagi tingkat 3 ialah di 

Lobi Lif tingkat 3. ( Rujuk Lukisan 1 dan  Gambar  1 : ) 

4. Satu (1) Panel Utama Penggera Kebakaran ( Main Fire Alarm 

panel ) di bilik kawalan. ( Rujuk Gambar  2 :) 

Pengesan asap di tingkat 3 : 

• Gelung pertama : 55 unit  dan  

• Gelung kedua    : 57 unit. 

Bilangan Pecah Kaca di tingkat 3 

• Gelung pertama : 5 unit  

• Gelung kedua  : 4 unit 

 

5. Penangkap Pusuan Kilat (Lightning Surge Arrestor) : 1 set  iaitu 

sebelum ke Panel Penggera Kebakaran Utama dan satu (1) set 

selepas bangunan jururawat (nurse). ( Rujuk Lukisan 2) 

ii. Operasi Sistem : 

Sistem pengesan kebakaran bagi lokasi kejadian adalah jenis sistem 

pengesan asap dan pecah kaca. Operasi sistem adalah sama seperti 

sistem pemercik. Perbezaanya isyarat masuk adalah dari jenis analog 

iaitu dari alat Pengesan Asap dan Pecah Kaca. Isyarat dari alat 

tersebut dihantar ke Sub-Panel Penggera Kebakaran tersebut untuk 

mengaktifkan alat penggera dan pada masa yang sama isyarat 

dihantar ke Panel Utama Penggera Kebakaran . 

 

c. Libraries Maintenance System (LMS) 

Data peralatan bagi sistem ini adalah seperti berikut : 

Jenama : Honeywell 

Bilangan titik (point) masuk : 53  

Antaramuka ( Interface ) :   

1. Mengawas sistem penyamanan udara (Jenis Constant Air 

Volume) 

2. Mengawas sistem Lif 

3. Mengawas sistem pencegahan kebakaran 

 

ii. Operasi Sistem : 

 Sistem ini adalah sistem bersepadu bagi tujuan penyelenggaraan dan 

pengesanan awal sekiranya terdapat sebarang kejadian yang luar 

biasa. Sistem ini berupaya untuk mengesan sistem pencegahan 

kebakaran, sistem hawa dingin, sistem lif dan sistem mekanikal yang 

lain. 

 

d. Central Monitoring System (CMS) 

i. Data peralatan bagi sistem ini adalah seperti berikut : 

Jenama : Siemens 

Model : ALGOREX 

ii. Operasi Sistem : 

Sistem ini adalah merupakan salah satu sistem komunikasi dalam 

bangunan ke Jabatan Bomba. Sekiranya berlaku sebarang kebakaran 

di bangunan tersebut signal akan dihantar melalui CMS ke Jabatan 

Bomba dengan segara. Ini membolehkan Jabatan Bomba mengambil 

tindakan segera bagi menangani kejadian kebakaran. 

 

e. Proses Operasi Keseluruhan 

 

Signal Input 
(Smoke 

Detector & 
Manual Call 

Point )

Sub-Fire Alarm 
Panel

Main Fire 
Alarm Panel

Central 
Monitoring 

System

Jabatan Bomba

Alarm Sounder
Libraries 

Maintenance 
System

Lift System
Aircond 
System

FF System

Alarm Sounder

CONTROL ROOMAFFECTED ZONE

6. PENEMUAN DAN ULASAN 
a. Operasi Sistem Pengesan Kebakaran Dan Pencegah Kebakaran  

Penemuan: 
 Kepala Pemercik: 

Sistem Pemercik berfungsi normal. Semasa kejadian kebakaran 

tersebut didapati satu (1) kepala pemercik di lapisan atas telah pecah  

iaitu di bawah atap curam (Pitch roof) . Walaubagaimanapun, semasa 

pemeriksaan kepala pemercik tersebut telah diganti oleh kontraktor 

selenggara.  (Rujuk Gambar  3 ) 

 

 Sub-Panel Penggera Kebakaran : 

Pihak kontraktor dengan menggunakan komputer riba telah mengambil 

rekod bacaan di Sub-Panel Penggera Kebakaran. 

 

Data rekod kejadian dari Sub-Panel Penggera Kebakaran  di tingkat 3 

menunjukkan isyarat diterima pada 11 April 2009 iaitu pada hari 

kebakaran pada jam 4.45 ptg ( Rujuk jadual 1 ) . Kontraktor 

memaklumkan bahawa terdapat ralat pada masa tersebut iaitu 

anggaran 45 minit. Ini bermakna isyarat diterima pada jam 4.00 ptg 

adalah waktu sebenar kebakaran pada hari kejadian. ( Rujuk Rekod 1 

di Lampiran 3) 

 

Kronologi bacaan rekod tersebut adalah seperti berikut : 

 Jam 16:00:28 Manual Call Point di Lobi menunggu di wad 3 

telah diaktifkan. 

 Kemudian Jam 16:00:42 Manual Call Point di wad 3A telah 

diaktifkan dan jam 16:01:22 Manual Call Point di wad 3B 

diaktifkan. 

 Satu (1) minit kemudian, iaitu jam 16:02:44 asap telah dikesan 

oleh alat pengesan asap di wad 3C iaitu di bilik pesakit. 

Pengesan asap ini terletak di ruang pesakit iaitu di siling. (Rujuk 

gambar 9) 

 Tiga (3) minit kemudian, iaitu jam 16:05:26 asap dikesan di 

stesen jururawat iaitu di ruang lobi. 

 Selepas disedari oleh penghuni lima (5) minit kemudian iaitu jam 

16:10:12, manual call point di wad 3C luar pantri telah 

diaktifkan. 

 Seterusnya, jam 16:17:08 asap dikesan oleh alat pengesan di 

wad 3C di bilik plaster dan sembilan (9) minit kemudian iaitu jam 

16:26:14 asap dikesan di bilik pesakit wad 3A. 

(Rujuk Lukisan 1 ) 

 

 Panel Utama Penggera Kebakaran ( Main Fire Alarm Panel ) 

Panel tersebut telah dipencil (isolate) selama dua (2) minggu sebelum 

dari tarikh kejadian kebakaran. 

 

Data rekod kejadian dari Panel Utama Penggera Kebakaran tidak 

dapat dikesan dan tidak dapat dicetak. Panel Utama Penggera 

Kebakaran tidak memberi respons semasa kejadian kerana rosak dan 

telah dipencilkan. ( Rujuk rekod 2) 

 

Rekod 2 yang bertarikh 31 Mac 2009, menyatakan terdapat kerosakan 

pada panel penggera kebakaran. Kerosakannya adalah seperti berikut 

: 

• Power supply output voltage from input power card adalah 0.2 

VDC dibandingkan antara 24 hingga 20 VDC. 

• System off 

• Fire Alarm panel  relay output to DAC tak berfungsi 

• Digital alarm communicator (DAC) unit and voice box tidak 

berfungsi 

Note : DAC adalah module digunakan untuk sistem 

penggera, pengawasan (supervisory) dan penghantaran 

isyarat (trouble signaling) melalui rangkaian telefon ke 

stesen pusat atau stesen yang jauh. ( remote station ) 

• Telephone line surge arrestor tidak berfungsi 

 

Panel tersebut mempunyai rekod selenggaraan setiap bulan. 

Pemeriksaan rekod dibuat bermula rekod yang bertarikh 15 Januari 

2008 hingga ke hari kejadian. Catatan dalam rekod tersebut 

menyatakan terdapat masalah panel penggera kebakaran. Salah 

satunya ialah pengecas rosak (charger fault) . (Rujuk Rekod 1,2 ,3 dan 

4 di Lampiran 3) 

 

 Cabutan dari laporan Jabatan Bomba pada November 2008 

menunjukkan kerosakan masih lagi dialami. ( Rujuk rekod 6 & 7) 

 

Ulasan : 
 Sub-Panel Penggera Kebakaran: 

Berdasarkan rekod cetakan, status peralatan ( pengesan asap dan 

pecah kaca ) dan isyarat perhubungan ke sub-panel adalah normal. 

 

 Panel Utama Penggera Kebakaran: 

Disebabkan terdapat kerosakan seperti dinyatakan diatas pada panel 

tersebut , sememangnya ia tidak dapat berfungsi seperi biasa. Sistem 

yang rosak dan DAC yang tidak berfungsi adalah salah satu punca 

sistem penggera bagi panel di bilik kawalan tidak dapat diaktifkan. 

Tambahan lagi, panel ini telah dipencil (isolate) menyebabkan terputus 

hubungan dengan sub-panel. 

 

 

 



-  LAPORAN KEBAKARAN HOSPITAL PUTRAJAYA  - 

 
 
 

 - Unit Pakar Pengujian, Pentauliahan dan Forensik , Caw.Kejuruteraan Mekanikal - 
JKR  Malaysia  

  
 Page 11 of 32 

b. Prestasi Penyelenggaraan  

Penemuan: 
 Rekod Selenggaraan 

Dokumen pengujian dan pentauliahan sistem mekanikal peringkat awal 

penerimaan bangunan tidak dapat dikesan. Lukisan terbina dan rekod 

selenggaraan sistem mekanikal masih berada dalam keadaan baik.  

 
Ulasan : 

Status prestasi peralatan sistem mekanikal tidak dapat dipastikan 

semasa peringkat awal penyerahan bangunan tersebut. 

 

Rekod selenggaraan menunjukkan pemeriksaan telah dibuat setiap 

bulan tetapi kerosakan tidak dibaiki. 

 

c. Operasi Libraries Maintenance System (LMS) 

Penemuan: 
Berdasarkan rekod selenggaraan yang bertarikh 13 Februari 2009, 

didapati masalah (hardware) komunikasi dari panel utama ke LMS dan 

penggantian hardware telah dilakukan pada 31 Mac 2009. ( Rujuk rekod 8 

& 9 ) 

 

Walaubagaimanapun, dimaklumkan LMS dalam proses dinaiktaraf oleh 

pihak hospital. Pihak pembekal sedang membuat pemasangan perisian 

terkini untuk sistem tersebut.  

 
Ulasan : 
Disebabkan oleh kerja-kerja menaiktaraf (software) yang belum siap bagi 

LMS oleh itu sistem ini tidak berfungsi sama sekali. Segala rekod kejadian 

dan pemantauan bagi semua sistem mekanikal tidak dapat dilakukan 

termasuk sistem pengesan dan pencegah kebakaran. 

d. Operasi Central Monitoring System (CMS) 

Penemuan: 
Dimaklumkan bahawa pada hari kejadian , Panel Utama Penggera 

Kebakaran tidak dapat menghantar isyarat ke CMS. Berdasarkan 

kontraktor selenggara, ini adalah disebabkan oleh panel tersebut  tidak 

dapat menerima isyarat dari sub panel kerana telah dipencil ( isolate ) 

 

Pihak kontraktor mengguna CMS secara manual untuk menghantar 

isyarat ke Jabatan Bomba. Ini disahkan oleh pegawai Jabatan Bomba 

apabila Jabatan tersebut membuat panggilan semula untuk mengesahkan 

kejadian kebakaran tersebut. 

 

Ulasan : 
Kerosakan pada DAC dan pemencilan panel utama adalah  punca isyarat 

tidak dapat dihantar keluar ke Jabatan Bomba melalui CMS. Selain dari 

itu, sistem yang tidak berfungsi dengan sempurna menyumbangkan 

kepada masalah penghantaran isyarat tersebut. 

 

e. Kerosakan-Kerosakan Sistem Mekanikal Yang Lain 

Penemuan: 
Kesan dari kebakaran tersebut menyebabkan beberapa sistem mekanikal 

perlu dibaik pulih,  antaranya ialah : 

a. Sesalur (ductwork) Sistem Penyaman Udara ( Rujuk Gambar 

4 , 5 dan 6 ) 

b. Sistem perpaipan gas – Oxygen ( Rujuk Gambar 7 ) 

c. Tebatan sistem air panas ( Rujuk Gambar 8 ) 

 
7. ULASAN KESELURUHAN 

 Segala kerosakan berkenaan dengan sistem keselamatan penghuni 

sepatutnya diperbaiki secepat mungkin. Sistem yang rosak dan tidak 

berfungsi  boleh menyebabkan kehilangan harta benda dan nyawa. 

 Pemencilan ( Isolation )  mana-mana sistem mekanikal terutama sistem 

pencegah kebakaran sepatutnya tidak dibuat bagi tempoh yang lama. Ini 

boleh menyebabkan perkara yang tidak diingini berlaku bagi keselamatan 

bangunan tersebut. 

 Penyelenggaraan sepatutnya diambil berat oleh semua pihak. Setiap 

sistem di hospital tersebut hendaklah berfungsi dan siapsedia pada setiap 

masa. 

 

8. RUMUSAN 
Pada keseluruhannya sistem pencegahan kebakaran adalah berfungsi. Tetapi 

sistem pengesanan ( Fire Detection ) tidak berfungsi sepenuhnya. Kerosakan 

pada sistem pengesanan dan tindakan pemencilan  menyebabkan kebakaran 

tidak dapat dikesan langsung pada Panel Utama Penggera Kebakaran.  

 

Walaupun kerja-kerja selenggara dibuat termasuk penyimpanan rekod 

selenggaraan, namun tindakan baikpulih yang tertangguh sepatutnya dibuat 

dengan secepat mungkin. 

 

Perisian LMS yang sedang dinaiktaraf perlu dipercepatkan pemasangan bagi 

memastikan keseluruhan sistem berfungsi seperti sediakala. 

 

Bagi memastikan CMS berfungsi dengan sepenuhnya, Panel Utama 

Penggera Kebakaran perlu diperbaiki secepat mungkin dan dihubungkan 

semula kepada semua sub-panel lain. 

 

Kejadian kebakaran dimaklumkan adalah berpunca dari sambaran kilat di 

bumbung wad 3. Kebakaran terhad kepada kebanyakan ruang bumbung 

sahaja. Kebakaran telah dikesan oleh sistem pengesan kebakaran, Sistem 

pemercik air telah beroperasi dan bertindak memadam kebakaran. 

Disediakan oleh:  

  

………………………….. 
   (Wan Shah Bin Wan Senik) 

Jurutera Mekanikal, 
Unit Pengujian, Pentauliahan dan Forensik, 
Cawangan Kejuruteraan Mekanikal 

 
 

Disemak oleh: 

 

........................................... 

(Ir. Razdwan Bin Kasim) 
Jurutera Mekanikal Penguasa Kanan  
( Forensik dan Kawalan Bunyi ) 
Cawangan Kejuruteraan Mekanikal 

 
 

 

Disahkan  oleh: 

 

………………………….. 
  (En.Hamdan Bin Abd Malik) 

Pengarah Pakar 
Seksyen Pembangunan Kepakaran 
Cawangan Kejuruteraan Mekanikal 
Ibu Pejabat JKR Malaysia, Kuala Lumpur 



 
 
 
 
 
 
 
 
 
 
 
 

LAMPIRAN 1 – GAMBAR DAN JADUAL 

 LAMPIRAN 1 – Gambar dan Jadual  
 

 
Gambar  1 : 

Sub-Fire Alarm Panel (SFAP) di tingkat 3 
 

 

 
Gambar  2 : 

Main Fire Alarm Panel ( Di Bilik Kawalan Ground Floor ) 

Gambar  3 

Kepala pemercik yang pecah dan telah diganti 
 

 
Gambar  4 

Sesalur (Duct) yang terbakar 

Gambar  5 

Sesalur (Duct) yang terbakar 
 

 

 
 
 
 
 
 
 
 
 
 
 
 
 
 
 
 
 
 
 

 
 

Gambar  6 
Sesalur (Duct) yang terbakar 

Gambar  7 

Paip Gas Oxigen 
 

 
Gambar  8 

Penebat Gas Air Panas 

Gambar  9 

 

 

 

 

 

 

 

 

 

 

 

 

 

 

 

Pengesan 
Asap 

SUB FIRE ALARM PANEL TINGKAT 3 ( PANEL 5 ) 
   

TINGKAT PUNCA ISYARAT MASA 
   
3 Manual Call Point (MCP) WARD  LOBI MENUNGGU 16:43:28
3 Manual Call Point (MCP) WARD 3A 16:43:42
3 Manual Call Point (MCP) WARD 3B 16:44:22
3 Smoke Detector  WARD 3C-BILIK PESAKIT 16:45:44
3 Smoke Detector  WARD 3C-STESEN NURSE 16:48:26
3 Manual Call Point (MCP) WARD 3C-LUAR PANTRI 16:52:12
3 Smoke Detector  WARD 3C-BILIK PLASTER 17:01:08
3 Smoke Detector  WARD 3A-BILIK PESAKIT 17:09:14
   
   

SELEPAS RALAT MASA 
   

TINGKAT PUNCA ISYARAT MASA 
   
3 Manual Call Point (MCP) WARD  LOBI MENUNGGU 16:00:28
3 Manual Call Point (MCP) WARD 3A 16:00:42
3 Manual Call Point (MCP) WARD 3B 16:01:22
3 Smoke Detector  WARD 3C-BILIK PESAKIT 16:02:44
3 Smoke Detector  WARD 3C-STESEN NURSE 16:05:26
3 Manual Call Point (MCP) WARD 3C-LUAR PANTRI 16:10:12
3 Smoke Detector  WARD 3C-BILIK PLASTER 16:17:08
3 Smoke Detector  WARD 3A-BILIK PESAKIT 16:26:14
   

 
Jadual  1 

 

 

 

 

 

 



 
 
 
 
 
 
 
 
 
 

LAMPIRAN 2 –LUKISAN 

LAMPIRAN 2 – Lukisan 
 

 
Lukisan 1 

Wad 3C 

Sub-Panel Penggera 
Kebakaran 

Lukisan 2 

 

Lightning Arrestor 

Sounder 

Lukisan 3



 
 
 
 
 
 
 
 
 
 

LAMPIRAN 3 – REKOD 

   LAMPIRAN 3 - REKOD 

 
Rekod  1 

Rekod hari kejadian 

Rekod  2 

Rekod  3 

Rekod  4 

Rekod  5 

Rekod  6 

Rekod  7 

Rekod  8 

Rekod  9 


